
A tornini‘Suns’ des
inorancis europeanis

L'event musical al torne in Fridl ai 15 di Novembar par une serade promovude de Arlef e inmaneade di

Radio onde furlane cu la poie dal Comun di Udin.

» DI CHRISTIAN ROMANINI

1 jere il 2009 cuant che a
A\Udin al € nasst ‘Suns,

‘event musical che al fas
part dal circuit dal Liet Interna-
tional, il festival european de
cjancon in lenghe minoritarie.

Dopo de edizion fassane da-
vuelte a Moena tal 2013, Suns al
torne duncje in Fritl ai 15 di No-
vembar, par une serade promo-
vude de Arlef (Agjenzie regjonal
pe lenghe furlane) e inmaneade
di Radio onde furlane e dal Pro-
gjet Suns cu la poie dal Comun di
Udin, ali dal teatri Palamostre.

La final e je il risultat di une se-
lezion che e a viod{it protagoniscj
26 partecipants, che ae fin a son
restats in 8 par cori e adiudicasi
l'aces ae serade final dal Liet In-
ternational, che chest an si tignara
vinars ai 12 di Dicembar a Olden-
burg, te Gjermanie dal Nord.

A rapresenta il Fritil a saran ‘Aldo
Sbadiglio e la famiglia Ananas in
vacanza a Dresda’ e Elsa Martin. Il
grup vincidor de ultime edizion dal

premi Fritl di Radio onde furlane e
che al a presentét di poc il so gntf
album ‘Ljuba Toast Cricket Club; al
partecipe cu la cjangon ‘All night!
Invezit la cjantautore di Tumieg,
sul palc dal Palamostre cul ghitarist
Marco Bianchi, e presentara ‘Cjan-
te; su peraulis di Stefano Montello
dai Flk. 11 stes toc ur a fat vinci il
premi de critiche ae decime edi-
zion dal ‘Bianca D’Aponte; il plui
impuartant concors musicél che
al premie il cjantautorat feminin e
che al & organizat de citat di Aversa.

I CRAVUATS DAL MOLIS

Pe prime volte sul palc di Suns
e sara presinte ancje la minorance
linguistiche cravuate che e rive dal
Molis: i Kroatarantata, in concors
cu la cjancon ‘Dusa Nasoga Gra-
da; a son un grup une vore zovin
che al rive di Montemitro (CB).
Cui 16r suns a rapresentin un dai
plui vivaros esemplis di resistence
linguistiche e cultural par un pa-

trimoni aromai pardabon in peri-
cul come chel cravuat molisan.

La lenghe sarde e sara rapre-
sentade no dome di un grup con-
corint, chel dai Ratapignata, che
a presentin ‘Sa Bertula) ma ancje
di un ospit special: il grup hip hop
dai ForeFingers Up!, vincidors di
Suns 2013 e par chest di dirit za in
final dal Liet Internation.

Asiera laliste dai finaliscj in con-
cors a son la zovine ladine Martina
Iori cul toc ‘Via con mia musega; il
rumanc¢ Pascal Gamboni cun ‘La
Glisch Dalla Glina, i ocitans Lou
Tapage cun ‘La Frema dei bancun’
e il francoprovencal Billy Fumey
cun ‘Sambodi 6 San-Yode'

Par plui informazion, scolta in
anteprimeitocsin final e cognossi
ancje i events colaterai che tai dis
prime dai 15 di Novembar a fasa-
ran di Udin il cjafliic de musiche
tes lenghis minoritariis, si pues vi-
sita il sit www.sunscontest.com.

| scrits di Pre toni a
compagnaran i més

Sabide ai 8 di Novembar
aes 4 soresere, inte gle-
sie parochial a Visepente
di Basilian, al sara presen-
tat il ‘Lunari 2015’a dedicét
a pre Antoni Beline, predi,
furlanist, om di fede e di
culture. La publicazion e
propon une racuelte di siei
scrits, che a compagnaran
i més dal an che al ven: il
teme di chest an al rivuarde
la famee e al a par titul “Us
racomandi...”.

Il Lunari, metGt adun par
cure di Cristian Libera-
le, Alida Pevere, Manuela
Quaglia, al a in ogni pagjine
lis pituris di artiscj regjonai.
La serade e sara presentade
di Viviana Mattiussi che
e introdusara i intervents
di pre Roman Michelotti
di “Glesie Furlane”, Gian-
ni Colledani, president de
Universitat de Tierce Etat di
Spilimberc, Liberale, Pevere
e Quaglia, i curadors e Dani-
lo Pigat di “Amici di Udine”.

Pe ocasion si viodara une
interviste a Pre Toni a cure
di Celestino Vezzi di Video-
TeleCarnia.

SCOLTADIS DI DRIUS

Vitaminis
Gusto a l'ustir:

“El miedimi a

ordenat di cjoli
vitaminis. Les cjolares tant
plui vulintir se,invezit

che tes pirulis, les metessin
tal vin”.

Euronews informa

Blecs, presentade a pala(; Belgrat la tierce vuide video

Dopo la version furlan-talian e furlan-inglés,
e je stade presentade a palag Belgrat, sede
de Provincie di Udin, la tierce vuide video de-
dicade di Ente Friuli nel Mondo ai coregjonai
che a vivin tal forest, in particolar in Americhe
latine. Si trate di “Blecs, perlas de friulano” e
come che si capis dal titul, e a il spagnil come
lenghe veicolar. Come chés vuidis di prime e je
stade pensade par uffi in maniere inmagante e
facile di capi I'aprendiment, la comprension e
I'Gs de lenghe furlane tai contescj plui doprats.
Si indrecin in particolar - al a precisat il pre-
sident di Ente Friuli nel Mondo Pietro Pitta-
ro - ai dissendents dai nestris emigrants di
marilenghe spagnole, che a vuelin cognossi i

elements di base de nestre fevelade e infondi

il leam cu la tiere di origjin dai 16r vons.

“Blecs al & un strument linguistic prezios, al a
dit il president de Provincie Pietro Fontanini,
par tigni vif il puint tra la Picule Patrie e i fis

Ae presentazmn a son intervignits ancje dodis fantats di Ol‘lgjln furlane, dissen-
dents di coregjonai che a vegnin di Argjentine, Brasil e Canada che a stan parte-
cipant al Progjet “Studia in Frilil” organizat dal Convit Paolo Diacono di Cividat.

de diaspore, doprant il lengac proponiit des
tecnologjiis informatichis modernis”.

“I fis e i nevdts dai furlans migrats - al a con-
tinuat Fontanini - a son diviers de gjenerazion
de diaspore, e il 16r mit di sinti e interpreta la
furlanetét si diference dal mal dal tor dai lor
paris: par chest o vin bisugne di imprescj o mo-
dalitats modernis, come chestis vuidis video”.
La vuide video e je stade realizade de Raja
Films, su tescj di Elisabetta Ursella e Linda
Picco, sot de supervision sientifiche dai do-
cents dal Ateneu di Udin, Alessandra Burelli e
Maria Luisa Ciattei. E je dividude in 24 ponta-
dis, metudis dongje par tematichis, pensadis
par uffi a chei che le dopraran - al a spiegat il
regjist Massimo Garlatti-Costa - la pussibilitat
di interagji doprant la lenghe furlane.

La vuide video si pues cjatale on line sul sit
e sul canal YouTube di Ente Friuli nel Mondo:
www.friulinelmondo.com.



